
§ 1 NAMNET TIL LAGET

Namnet til laget er Auklandshamn Ungdomslag, og forkortast AUL.

§ 2 FØREMÅL

Auklandshamn Ungdomslag er eit lag for og av ungdomen i Auklandshamn. Auklandshamn Ungdomslag skal arbeida for å gje ungdomen i bygda eit variert og interessant fritidstilbod. Gjennom felles arbeid for å nå dette målet vil Aukandshamn Ungdomslag ôg vera med på å styrka samhaldet mellom ungdomane.
§ 3 ARBEIDSMÅTE
For å nå desse måla vil Auklandshamn Ungdomslag mellom anna:

· Arrangera medlemskveldar ein gong i veka, med tilpassingar ut i frå medlemmane sine ynskjer
· Arrangera medlemsturar når det er ynskje om det.

· Arrangera Loppemarknaden fyrste laurdag i september kvart år

· Gjennom dugnad til inntekt for laget.

· Ved å tilpassa programmet, sånn at ein ikkje konkurrere ut andre tiltak for ungdom i bygda.
§ 4 MÅLFØRE
Auklandsham Ungdomslag er eit lag i Auklandsham, og for å vera med på å halda på den lokale kulturen vil alt skriftleg arbeid i laget føregå på nynorsk.
§ 5 MEDLEMSKAP 

Auklandshamn Ungdomslag har to sortar medlemskap; Aktiv medlemskap og Stønadsmedlemskap. Aktivt medlemskap er berekna på medlemar som deltek aktivt for laget og nyttar laget sine aktivitetar. Stønadsmedlemskap er berekna på medlemar som ikkje deltek aktivt i lagsarbeidet men har lyst å støtta laget økonomisk og symbolsk.

Ein kan verta Aktiv medlem frå det året ein fyller 16 år.

§ 6 KONTINGENT OG UTLEIGESATSAR
Årsmøte fastset kontingenten og utleigesatsar for kvart år i gongen.

§ 7 ÅRSMØTE
Årsmøtet er Auklandshamn Ungdomslag sitt høgste organ. Årsmøte vert halde kvart år og skal haldast innan utgongen av januar. Årsmøte skal annonserast ved plakat på Auklandshamn Handel og på nettsida minst  to veker før møtet skal haldast, vidare annonsering kan gjerast om styret ser dette naudsamt. Saker til Årsmøte skal vera styret i hende ei veka før møtet.
Årsmøte kan berre gjera gjeldane vedtak om minst halvparten av dei Aktive medlemane deltek. Er Årsmøte satt og dette kravet ikkje blir innfridd, skal styret kalla inn til ekstraordinært Årsmøte innan ein månad etter det avlyste møte. Dette ekstraordinære Årsmøte vil kunna gjera gyldige vedtak viss deltakar andelen er på minst 1/3 av dei Aktive medlemane.
Årsmøte skal handsama desse sakene:
· Årsmelding
· Rekneskap og budsjett
· Forslag til aktivitetar i komande år
· Fastsetting av kontingentar og utleigesatsar
· Val av nytt styre, andelslags representant og revisor
· Ymse
§ 8 STYRET
Styret skal bestå av:
· Leiar for 2 år i gongen

· Kasserar for 2 år i gongen
· Nestleiar
· Sekrerær
· Styremedlem
· Styremedlem
· Vara styremedlem
· Vara styremedlem
Styret står for den daglege drifta av Auklandshamn Ungdomslag, og pliktar å gjera dette i henhald til Auklandshamn Ungdomslag sine vedtekter og norsk lov. Styrer pliktar å ta hensyn til fleiratalet blant medlemane når det gjer sine vedtak, men skal til ei kvar tid ta sine eigen vurderingar ut i frå stoda i laget og kva som vil vera tenleg i eit lengre tidsperspektiv.

Styret held i hovudsak styremøte fyrste sundag i månaden.
Ved stemmelikhet har leiar dobbelstemme.

Styret, og då særleg kasserar, har eit særskild ansvar for å ta vare på Auklandshamn Ungdomslag sine verdiar, og då særleg ved å sørga for tilstrekkeleg forsikring av eigedelande til laget.
§ 9 ANDELSLAGSREPRESENTANT
Er Auklandshamn Ungdomslag sin representant i Granlund Andelslag sitt styre, og skal arbeida for Auklandshamn Ungdomslag sine interesser i styret både i forhald til Auklandshamn Ungdomslag sin posisjon som brukar av Granlund samfunnshus og i posisjonen som innehavar av andels majoriteten i Granlund Andelslag.

Andelslagsrepresentanten veljes av Årsmøte blant ein frå det nyvalde styret, gjennom handsopprekking om ikkje anna vert krevd.
§ 10 VAL I FORBINDING MED ÅRSMØTE/ GENERALFORSAMLING
Årsmøte held val etter desse reglane:
· Val skal alltid utførast hemleg

· Alle som har Aktiv medlemskap i laget kan stemma under valet

· Leiar, nestleiar, kasserar og sekretær veljes ved særskild val

· Saker på Årsmøte blir avgjort med allment fleirtal 

· Årsmøte veljer to frå dei frammøtte som skal stå for opptelling og kontroll av stemmene. Dette valet blir gjort gjennom handsopprekking om ikkje anna vert krevd.

· Leiar og kasserar kan berre veljast frå den delen av medlemane som har vore medlem gjennom heile sist år.
· Ved val har kvar deltakar på Årsmøte som er Aktiv medlem ein, 1, stemme. Fullmakt frå fråverande medlemmer vert ikkje talde.
§ 11 ENDRING AV VEDTEKTENE

Endring av vedtektene kan berre gjerast gjennom 2/3 fleirtal på eit ordinert Årsmøte, stemmerett har kun dei som er Aktiv medlem av Auklandshamn Ungdomslag.
§ 12 AVGJERSLE I FORBINDING MED TVIST
Tolking og avgjering i forbinding med tvist om desse vedtektene gjerest av dei to eldste medlemane(med lengst Aktiv medlemskap), som ikkje er part i saka.
§ 13 UTELUKKING

Medlem kan utelukkast frå Auklandshamn Ungdomslag om medlemmet har brote laget sine vedtekter eller på anna måte har arbeidd mot laget gjennom uakseptabel oppførsel. Ei utelukking kan vedtakast av styret, men kan påklagast ved neste medlemskveld. Medlemane på medlemskvelden kan då oppheva utelukkinga eller oppretthalda denne. Kravet for at medlemskvelden kan gjera eit gyldig vedtak er at halvparten av dei aktive medlemene har møtt opp, og at val reglane ved Årsmøte vert fylgde.
§ 14 EKSTRAORDINER GENERALFORSAMLING
Kan samankallast om eit fleirtal i styret krev det eller minst 1/3 av dei Aktive medlemane krev dette. Den ekstraordinere generalforsamlinga skal avhaldas innan 3 veker etter dette vart krevd og det skal annonserast i samsvar med gjeldane reglar for Årsmøte. Ekstraordiner generalforsamling har myndighet til å avsetta styret ved misstilit eller det kan instrurera styret i einskilde saker.

Ekstraordiner generalforsamling følgjer same val reglane som ordinert Årsmøte, og har same krav til deltakar andel for å gjera gyldige vedtak.
§ 15 ØKONOMIREGELEN

Styret kan ikkje nytta meir enn 30% av det ein har inneståande på konto i gongen(på eit utlegg) utan å rådspørra medlemane på medlemskveld. Medlemskvelden avgjer kva som blir utfallet ut i frå val reglane i § 10.
§ 16 GENERELLE REGLAR FOR BRUK AV LOKALET ”LAUGE”
· Alt privat utstyr som blir oppbevart i Auklandshamn Ungdomslag sine lokaler, blir oppbevart på eige ansvar. Eigar kan difor ikkje krevja erstatting frå laget om gjenstanden skulle forsvinna eller verta øydelagd.

· Den som med vilje eller uvørnad gjer skade på Auklandshamn Ungdomslag sin eigedom pliktar å gjera opp for seg. Den skuldige pliktar å gjera opp for seg innan to veker er gått etter skadeverket, blir ikkje dette gjort har Auklandshamn Ungdomslag rett til å reparera skaden/ erstatt gjenstanden og senda rekning til vedkomande for utlegga sine.
· Lokalet skal ryddast og vaskast minst ein gong kvar andre veke, og elles ved behov.
· Etter arrangement i laget si regi skal alle som har deltatt møta for å vaska og rydda dagen etter, klokka eitt eller ved anna tidspunkt om dette vert avtala.
· Ein/ei skal alltid vera ansvarleg når det vert avhalde medlemskveld. Denne personen skal ha ansvar for: 
· Ta betalt for kioskvarene, og sjå til at kriteboka vert ført rett
· At lokalet er ryddig når ein forlet det
· At alt utstyr er forsvarleg låst ned
· Telja opp kassen og kvittera i rekneskapen bak i kriteboka
§ 17 AVSLUTTING AV LAGET

Avslutting av laget kan berre gjerast ved vedtak med 2/3 fleirtal på to følgande årsmøter. I så tilfelle skal laget sine verdiar seljast, og pengane frå salet skal settast inn på laget sin konto. Avsluttinga og salet skal offentleggjerast sånn at ein får best mogleg avkasting på eigedelane. Kontoen skal låsast og skal berre kunne opnast opp att med vedtak frå nytt stiftingsmøte. Krav for at nytt lag skal kunne overta Auklandshamn Ungdomslag sine midlar vil vera at det vedtek Auklandshamn Ungdomslag sine vedtekter og driv laget i samråd med desse.
